
Jizọs mere ihe dị ebube.  Ọ gwọrọ ọrịa, mee ka ndị nọ 
ná nsogbu nwee udo n’obi na n’uche, ma kụziekwa 
Okwu Chineke. 



Ìgwè mmadụ bịakwutere Jizọs maka enyemaka na 
ọgwụgwọ ọrịa.  O kpebiri ịhọrọ ndị-ikom iri na abụọ 
n’ime ọtụtụ ndị na-eso ụzọ Ya, ka ha 
nyere ya aka n’ọrụ Chineke Ya.



Ọ bụrụ na ị 
nwere nhọrọ dị 
mkpa ị ga-eme, ị 
na-ekpegara Chineke 
ekpere?  Jizọs mere 
nke a!  N’otu ugwu dị 
jụụ, Ọ gwara Nna Ya 
nke Eluigwe okwu.  
Jizọs kpegidere 
ekpere ruo mgbe 
anyanwụ dara.



Jizọs kpere 
ekpere n’ogologo 
abalị niile ahụ 
gbara ọchịchịrị. 



N’ụtụtụ, Jizọs kpọrọ ndị na-eso ụzọ ya - ndị enyi niile 
bụ ndị jere ozi ma rubekwara Ya isi.  Site na ha, 
Ọ họọrọ ndị enyemaka iri na abụọ, maọbụ 

ndị-ozi pụrụ iche.



Mmadu abụọ ndị mbụ Jizọs họpụtara bụ ụmụnne, 
Saịmọn Pita na Andru.  Ha ahapụla ọrụ ịkụ azụ̀ ha 
mgbe mbụ Jizọs kpọrọ ha ka ha bịa soro ya.



Jemes na Jọn, ụmụ Zebedi, 
hapụkwararị ụgbụ azụ ha. 



Jizọs họpụtakwara Filip, Batọlọmiu, Matiu, Tọmas, 
Saịmọn Onye nke Zilọt, Jemes nwa Alfiọs, Judas 
nwanne Jemes, na Judas Iskarịọt 
onye mesịrị ghọọ 
onye iro Jizọs.



Jizọs kuziri na ime 
ihe O kwuru dị ka iwu 
ụlọ n'elu ntọ-ala siri 
ike.  Oké ifufe agaghị 
ebibi ụlọ ahụ. 



Ma erubeghị isi n’okwu Jizọs dị ka iwu ụlọ n’elu 
ntọ-ala aja.  Mgbe oké ifufe bịara, ụlọ ahụ ga-ada.



Ụfọdụ iwu Jizọs adịghị mfe.  “Ọ bụrụ na mmadụ amaa 
gị ụra na ntì aka nri, nyekwa nke aka ekpe gị,” ka Ọ 
kụziri.  “Hụ ndị iro gị n'anya.”  
Enyemaka Chineke dị ndị 
mmadụ mkpa maka 
ibi ndụ ka Jizọs.



Jizọs gwakwara ndị mmadụ 
ka ha na-ekpe ekpere na 
nzuzo - ka ha ghara igosi 
ikpe ekpere n’ihu mmadụ dị 
ka ụfọdụ ndị-isi okpukpe. 



Jizọs kwuru na Chineke 
ga-azụ ma kpuchiekwa ndị 
tụkwasịrị Ya obi.  Ebe Chineke 
na-enye ụmụ nnụnụ nri na agba 
mara mma nye ifuru na osisi, ndị 
nke Ya kwesiri ịtụkwasị Ya obi maka 

mkpa ha niile. 



Jizọs kuziri ndị enyemaka 
ya ọ họpụtara ọhụrụ ọtụtụ 
ihe n’ụbọchị ahụ.  Mgbe O 
kwuchara, otu onye 
ekpenta bịara na-arịọ 
Jizọs ka ọ gwọọ ya.



Jizọs zara onye-ekpenta ahụ si, “Mụ onwem chọrọ.  Ka 
e mee ka ị dị ọcha.”  Ka ndị inyeaka nọ na-ekiri, onye 

ekpenta ahụ nwere onwe 
ya.  A gwọrọ ya!  Ọ bụ 
naanị Ọkpara Chineke 
pụrụ ime nke ahụ.  Ndị 
enyemaka ahụ maara na 
ha nwere ezigbo 
Nna-ukwu. 



Jizọs họpụtara ndị inye-aka iri na abụọ

Akuko nke eweputara n'okwu Chineke, 
bu akwukwo nso 

Di n'ime

Matiu Isi nke ano rue nke asaa, 
Mak Isi nke mbụ, Luk Isi nke isii 

“Ogugu na itule okwu Chineke na-enye ihe.” 
Abuoma 119:130

Ngwucha



Akuko akwukwo nso a na-agwa anyi maka Chineke puru ime ihe nile, 
onye kere anyi ma cho kwa ka-anyi mara ya.

Chineke mara na-anyi emehie la ya, nke O kporo nmehie.  Ntarama 
ahuhu maka nmehie bu onwu, mana Chineke huru anyi na-anya nke 
ukwu u O were zite nani otu nwa ya nwoke ohuru na-anya, aha ya bu 
Jisos ka O bia nwuchitere anyi onwu na elu obe ma nata kwa ntarama 

ahuhu diri anyi maka nmehie anyi.  Jisos siri n'onwu bilie ma lahachi kwa 
eluigwe ebe O siri bia!  O buru na i kwere na Jisos ma yokwa ya 

mgbahara nmehie gi, O ga gbahara gi!  O ga bia biri n'ime gi ugbua ma gi 
onwe gi ga e biri kwa n'ime Ya mgbe ebi ebi.

O buru na i kwere na ihe bu eziokwu, gwa chineke ihe a: Ezigbo 
jisos onye nzoputa m, e kwere na I bu chukwu/chineke, i buru mmadu ka 

i wee nwuo maka nmehie m nile, ma ugbua I ka dikwa ndu ozo.  Biko 
bata n'ime ma gbahara m nmehie m nile, ka m nwee ike nwe ndu ohuru 

ugbua, ma otu ubochi mgbe m ga abia soro gi wee biri mbe ebi 
ebi.  Nyere m aka ka m ruwere gi isi ma bie ndu 

m maka gi di ka nwa gi.  Amin!

Na agu akwukwo nso mgbe nile ka gi na chineke n'ekwurita okwu ubochi 
nile!  Ozioma Jon isi nke ato amaokwu/usoro okwu nke iri na isi.

